
Incumbensa Felix (Haldenstein) concernent ina strategia cumplessiva per la politica da furmaziun
che integrescha I'economia

Ils 29 da december 2015 ha la regenza explitga en sia communicaziun ch'ella haja da fixar ina strategia chantunala da scola
auta e da perscrutaziun sin basa da la lescha davart las scolas autas e la perscrutaziun. La basa concepziunala per quai furma in
rapport d'experts, dal qual la regenza haja prendi enconuschientscha. Il rapport structureschia las activitads en il sectur da las
scolas autas e da la perscrutaziun en il chantun Grischun tenor ils princips da la furmaziun d'accents e da la promoziun da las
forzas existentas. Sco elements structurals vegnian proponids ils champs da profil "turissem ed economia”, "resursas e privels
da la natira", "tecnologias-clav", "cultura e diversitad", "life science" sco er "computational science". Cun la resalva ch'ils
meds finanzials correspundents sajan disponibels saja planisa da realisar cun il program da la regenza 2017-2020 pass per pass

singulas recumandaziuns dal rapport.

La realisaziun ch'é colliada cun resalvas e che la regenza vul exequir pass per pass sco er las intenziuns strategicas formuladas
en il program da la regenza 2017-2020 che n'han betg in effect coordinativ per ils secturs da furmaziun, tegnan — ord vista da
las sutsegnadras e dals sutsegnaders — memia pauc quint da las sfidas economicas actualas en il chantun Grischun. Ils
parameters menziunads qua sutvart en moda betg definitiva pretendan directamain ina priorisaziun e mussan l'urgenza d'ina
strategia cumplessiva da furmaziun e da perscrutaziun:

- En la cuminanza da la Scola auta spezialisada da la Svizra orientala (SASSO) accelerescha il chantun Son Gagl ina
direcziun autonoma cun ina cooperaziun marginala dals ulteriurs chantuns e de facto senza il Grischun. La Scola auta da
tecnica ed economia (SATE) a Cuira ristga da perder sia impurtanza. Questa ristga sto vegnir cumbattida cun ina strategia
per in‘autonomia.

- Perquai che l'areal da I'anteriura resgia gronda a Domat € disponibel, & naschi in potenzial considerabel per diversifitgar e
per metter I'economia publica grischuna a lunga vista sin ina basa pli largia. Questas circumstanzas ston vegnir sustegnidas
da la politica da furmaziun.

-1l svilup demografic da la populaziun smanatscha las scolas professiunalas, las scolas medias ed ulteriuras instituziuns da
furmaziun cunzunt en las regiuns. Ina concurrenza da stgatsch senza concept per gudagnar scolaras e scolars u studentas e
students periclitescha la fin finala tut questas instituziuns en lur existenza. Ina strategia da la politica da furmaziun sto
perquai cumpigliar tut ils stgalims da noss sistem da furmaziun.

- La disponibladad da spezialistas e spezialists e la vischinanza tar las instituziuns da furmaziun én facturs elementars per
I'attractivitad dal lieu per interpresas. En quest connex ési central che las prestaziuns da furmaziun e lur qualitad tegnian
quint dals basegns da I'economia.

Las sutsegnadras ed ils sutsegnaders pretendan da la regenza che I'elavuraziun d'ina strategia da furmaziun e da perscrutaziun
vegnia prendida per mauns prioritarmain, cumplessivamain ed immediatamain. L'economia e las instituziuns da furmaziun e
da perscrutaziun ston vegnir integradas stringentamain en il svilup.

